
Todo o material elaborado nesta proposta utiliza o feminino
xenerico, como formula de linguaxe inclusiva, por acordo da equi-
pa de traballo.

Na escolla das imaxes decidimos priorizar a diversidade, en lina
CcOS obxectivos deste proxecto, por iso aparece fauna que non é
autéctona. A imaxe de portada, utilizada con fins educativos, é da
fotografa Roeselien Raimond.

Equipa de traballo: Angel Enrique Lopez Pérez, Mar F. Cendon e
Iria VAzquez Silva



ORGULLO E REIVINDICACION
NA EDUCACION AMBIENTAL

Este 28 de Xuno ADECA sumase a
reivindicacion dos dereitos da di-
versidade sexual e celebra o orgu-
[lo defendendo un ecosistema di-
verso, tanto no eido natural coma
no social. Defensas, que desde
ADEGCA pensamos que son mais
gue necesarias para a construcion
dunhas sociedades mais xustas,
igualitarias e ambientalmente sos-
tibles.

Hoxe, 28X, cumprense 50 anos
dos disturbios de Stonewall en
Nova lorque, xermolo da loita

pola conqguista dos dereitos
LGTBIQ+. Mais, cincuenta anos
despois, a Igbtfobia e o machismo
seguen estando moi presentes nas
nosas sociedades. Asi comproba-
mos que, a pesar desta aparente
aceptacion social, a comunidade
LGTBQI+ segue a ser un dos colec-
tivos que mais delitos de odio
sofre no estado.

A suUua vez, o capitalismo tenta
apropiarse do movemento a través
das estratexias do mercado rosa,
gue tratan de asimilar a diversida-




de mentres, calquera que non
se asemelle ao modelo norma-
lizado de home gai, cisxénero,
branco, occidental, de clase
media e sen diversidade psi-
quica, fisica ou sensorial diag-
nosticada, segue a vivir reali-
dades atravesadas polas violen-
cias.

Isto da lugar a adquisicion de
roles e funcions dentro do co-
lectivo LCGTBIQ+ en funcion dos
privilexios asignados polo hete-
ropatriarcado , o que provoca
exclusions e fobias dentro da
comunidade LGTBIQ+, como € o
caso da plumofobia, da transfo-
bia, do racismo ou da invisbili-
zacion das identidades lésbicas,
entre outras.

ADECGCA pretende contribuir a
abundancia da diversidade coa
elaboracion dunha guia critica
de boas practicas para rachar
con actitudes excluintes e dis-
criminatorias coa comunidade
LCTBQI+ dentro das actividades
de Educacion Ambiental.Este
traballo busca facilitar un espa-
zo para converter & EA nunha
ferramenta real mais aberta e
inclusiva para a transformacion
social e ambiental da nosa con-
torna mais inmediata.

Mulleres LTBIQ+, unha dupla
discriminacion na EA

ADEGA desenvolveu entre os
meses de marzo a maio a enquisa
Naturalmente Diversas, co fin de
recompilar informacion para a ela-
boracion dunha guia critica de
boas practicas para a inclusion da
perspectiva feminista e sexodi-
versa no eido da Educacion Am-
biental. Participaron 214 persoas,
das cales 143 identificaronse como
mulleres, 59 como homes e 12 foéra
das categorias binarias na opcion
de outros. Desde xa agradecemos
enormemente o seu tempo e o seu
apoio a este proxecto.

Entre todas as respostas recibidas,
no tocante a orientacidn sexual un
61,90 % das persoas participantes
definiuse como heterosexual
(69,84 % mulleres e 30,5 % homes),
fronte ao 38,1 % que se incluiu
dentro do colectivo LGTBQI+ (7,62
% como gai, 4,76 % como lésbica,
23,80 % como bisexual e 1,90 %
como pansexual).

Linguaxe sexista

Paternalismo

Bromas e prexuizos

Falta de representatividade
Divisidn das tarefas por xénero
Invisibilidade

Machismo

Infravaloracion da tua opinidn
Cousificacion

LGBfobia

Marxinacion no grupo
Transfobia

Acoso

De todas as participantes, un
43,4 % responderon afirmati-
vamente ante a pregunta de se
algunha vez experimentaron
algunha practica discriminato-
ria en actividades de educacion
ambiental por cuestion de xé-
nero e/ou por orientacidén se-
xual, fronte a un 56,6% que
responderon que non. Deste
43,4 9%, un 43,83 % corresponde
con persoas que se definiron
como mulleres heterosexuais e
un 43.83 % como parte do co-
lectivo LGTBIQ+ (24,65 % mu-
lleres bisexuais, 6.84 mulleres
lésbicas e un 12.32 % homes
gais), mentres que un 12.32 %
se definiu como homes heteros.
Isto permitenos concluir que as
mulleres e a comunidade LGT-
BIQ+ experimentan e reconecen
no seu dia a dia mais practicas
de discriminacion, as a EA non
e allea.

Entre as as violencias e practicas
de discriminacion identificadas
por este 43.4 %, destacan princi-
palmente diferentes practicas co-
mo a linguaxe sexista, o paterna-
lismo, as bromas e prexuizos, a fal-
ta de representatividade, a divi-
sion de tarefas por xénero e a invi-
sibilidade, ademais de ser detec-
tadas outras practicas como o ma-
chismo, a cousificacién, a invisibi-
lidade da opinién, a LGBfobia,
transfobia e a marxinacion no gru-
po, asi como acoso.

Pola sua banda, no ambito laboral,
un 39.1 % responderon ter expe-
rimentado algunha discriminacidon
no desenvolvemento da actividade
profesional e un 25 % reconeceu
que algunha vez actuou ante al-
gunha practica discriminatoria

Por tanto, os resultados demostran
a existencia de actitudes e condu-
tas desiguais e discriminatorias
baseadas na identidade sexoxené-
rica e na orientacion sexual na EA.




POR UNHA EA
INCLUSIVA E DIVERSA

A nosa intencién é iniciar un labor de analise cri-
tica e de raiz da practica profesional e a partici-
pacion voluntaria nas actividades de Educacion
Ambiental Este traballo ofrécenos a oportunidade
de partir das propias experiencias das participan-
tes e, desde ai, facilitar un medio para recoller
estas vivencias e tratar de crear unha ferramenta
colaborativa que poida servir como punto de
partida para a reflexion.

A nosa experiencia fainos confiar en que, partindo
do individual, podemos construir alternativas sig-
nificativas e mais amplas para a transformacion
social.Convidamosvos a xutarvos a nos neste pro-
ceso pensando sobre o voso propio quefacer e
sobre aquelas cuestions que xa tedes incorporadas
e aquelas outras que temos mais dificultade de
identificar para, todas xuntas, facer actividades de
educacion ambiental moito mais abertas, inclu-
sivas e respectuosas que coloquen a vida no cen-
tro.

¢ Como nos diriximos e nos relacionamos coas
persoas do grupo? Incluimos a todas? Respec-
tamos a sua diversidade? Incorporamos as
diferenzas como un valor? Experimentamos
como incorporalas nas nosas formas de estar e
de relacionarnos?

e Escoitamos e atendemos por igual a todas as
persoas? De verdade, facémolo? Que voces tenen
Mmais autoridade? Cales se escoitan mais? Cales
menos? Hai disponibles outras formas de
participar? Tenen todas o mesmo valor?

e Prestamos atencidn a non reproducir prexuizos
e estereotipos baseados en calquera construcion
social? Atendemos a que non se repitan os roles
de xénero? Coidamos a distribucion do traballo?




Tenen todas as tarefas a mesma visibilidade? Cales
facemos nos?

e Mantemos espazos libres de violencias ma-
chistas ou homolesbobitransfobas? Sinalamos as
actitudes discriminatorias? Actuamos de forma
preventiva ou sé cando sucede algo? Recone-
cemos as violencias que se exercen sobre todas
as persoas? Sabemos como actuar?

Este € s6 o punto de partida de un proceso longo
gque trata de cuestionar o modelo de socializacion
heteropatriarcal e crear alternativas que fagan
mais vivibles as vidas de todas. Nos proximos
meses elaboraremos con mais detalle a nosa
proposta de guia critica Naturalmente Diversas
para a inclusion da perspetiva feminista e da
sexodiversidade nas actividades de Educacion
Ambiental.

Se tes algunha consulta, dubida, ou queres facer
algunha achega, podes escribirnos ao correo-e
adegavigo@adega.gal.

Grazas!

Caliza, 28 de xuno de 2019
ADEGA







